
᭒᭙

ᬓ᭄ᬦᭀᬮᬶᬄᬓᭂᬮᭀᬤ᭄᭞ᬓ᭄ᬭᬯᭀᬲ᭄ᬳᬶᬤᬗᭂᬢᬸᬢ᭄ᬩᬸᬭᬶ᭞ᬤᬵᬳᬶᬲ᭄ᬢ᭄ᬭᬶᬗᬭᬾᬯᭂᬤᬶᬦ᭄᭞ᬳᬯᭀᬃᬳᬸᬡ᭄ᬥᬬᬦᬾᬳᭂᬮᬸᬄ᭞ᬜᬗ᭄ᬓᬶᬮ᭄ᬮᬾᬦ᭄ᬜᬸᬳᬸᬦ᭄ᬳᬩᭀᬢ᭄᭞ᬲᬕᬾᬢ᭄ᬲᬸᬩᬕᬮᬂᬓᬗᬶᬦ᭄᭞ᬩᬯᬸᬭᬯᬸᬄ᭞ᬢᬗ᭄ᬕᬸᬦ᭄ᬫᬗᬸᬯᬶᬦᬾᬓ

ᬚ᭟ᬍᬫᬳᬦ᭄ᬤᬶᬩᬜ᭄ᬚᬃᬲᬬᬦ᭄᭞ᬓᬕᬾᬢ᭄ᬧᬗᬗᭀᬦ᭄ᬦᭂᬧᬸᬓᬶᬦ᭄᭞ᬤᬵᬕᭂᬤᬾᬭᬯᬸᬄᬫᬗᭂᬭᭀᬭᭀᬤ᭄᭞ᬗᬢᭂᬄᬳᭀᬓᬘᭂᬦᬶᬓ᭄ᬓᭂᬮᬶᬄ᭞ᬫᬦ᭄ᬢᬸᬮᬾᬦ᭄ᬧᬸᬢᬸᬘᭂᬦᬶᬓ᭄᭞ᬮᬾᬦ᭄ᬜᬸᬳᬸᬦ᭄ᬓᭀᬢᬓ᭄ᬫᬢᬸᬫ᭄ᬧᬸᬓ᭄᭞ᬜᬸᬳᬸ

ᬦ᭄ᬓᭂᬩᭂᬦ᭄ᬫᬗ᭄ᬭᬾᬭᭀᬤ᭄᭞ᬧᬗᬗᭀᬦ᭄ᬳᬾᬜ᭄ᬘᭀᬂᬫᬮᬳᬶᬩ᭄᭞ᬓᬯᬸᬓ᭄ᬓᬯᬸᬓ᭄᭞ᬕᬢᬶᬓᬕᬾᬢ᭄ᬫᬗᭀᬭᬳᬂ᭟ᬮᬶᬬᬸᬦ᭄ᬤᬶᬗᭂᬄᬤᬶᬚᬸᬫᬳᬦ᭄᭞ᬧᬗᬗᭀᬦᬾᬚᭂᬭᬶᬢ᭄ᬚᭂᬭᬶᬢ᭄᭞ᬧᬥᬗᬯᬸᬤ᭄ᬢᬸᬫ᭄ᬩᬓ᭄ᬳᬾᬜ᭄ᬘᭀᬂ᭞ᬫ

ᬲᬶᬗ᭄ᬲᭂᬢ᭄ᬮᬯᬸᬢ᭄ᬫᬮᬳᬶᬩ᭄᭞ᬮᬾᬦ᭄ᬫᬲᬶᬓᭂᬧ᭄ᬕᬕᬶᬢᬶᬓ᭄᭞ᬢ᭄ᬭᬕ᭄ᬬᬧᭂᬲᬸᬧᬕᬭᬸᬩᬸᬕ᭄᭞ᬓᬩᬜ᭄ᬚᬃᬲᬬᬦ᭄ᬗᭀᬚᭀᬕ᭄᭞ᬧᬳᭂᬦ᭄ᬤᭂᬳᬦᬾᬳᭂᬓᬲᬫᬶ᭞ᬳᬤᬮᬶᬬᬸ᭞ᬗᬶᬢᭂᬃᬤᬵᬕᭂᬤᬾᬲᬶᬫ᭄ᬧᬗᬦ᭄᭟ᬤᬵᬕᭂᬤᬾᬚ

ᬦᬶᬫᬓᭂᬲ᭄ᬬᬩ᭄᭞ᬓ᭄ᬭᬯᭀᬲ᭄ᬢᭀᬂᬫᬩᬳᬦ᭄ᬧᭂᬮᬶᬄ᭞ᬳᬶᬤᬳᬶᬲ᭄ᬢ᭄ᬭᬶᬚᭂᬚᭂᬄᬗᭂᬢᭀᬃ᭞ᬳᭀᬓᬫᬦ᭄ᬢᬸᬧᬥᬗᭂᬮᬶᬂ᭞ᬤᬵᬕᭂᬤᬾᬓᭂᬘᬸᬤ᭄ᬓᬸᬦᬶᬂ᭞ᬓᬩᬼᬢ᭄ᬳᬶᬤᬫᬗᬮᬶᬗ᭄ᬓᬸᬂ᭞ᬓᬩᬮᬾᬳᬕᬸᬂᬗᭀᬚᭀᬕ᭄᭞ᬫᬢᬾᬫ᭄ᬩᭀᬓ᭄ᬧᬜᭂᬗ᭄ᬓᭂᬃ

ᬧᬲ᭄ᬢᬶ᭞ᬲᬤᬳᬶᬚᬸ᭞ᬫᬓᭂᬚᬂᬧᬥᬫᬸᬮᬶᬳᬦ᭄᭟ᬳᬶᬤᬩᬕᬸᬲ᭄ᬳᬾᬜ᭄ᬘᭀᬂᬫᭂᬚᬂ᭞ᬢᬢᭂᬕᭂᬦᬦ᭄ᬮᬯᬸᬢ᭄ᬧᬳᬶᬤ᭄᭞ᬧᬸᬦ᭄ᬤᬸᬳᬂᬧᬥᬫᬜᬗ᭄ᬓᭀᬮ᭄᭞ᬲᭀᬓᬲᬶᬫᬳᬶᬲᬶᬧᬶᬧᬶᬲ᭄᭞ᬤᬵᬕᭂᬤᬾᬚᬦᬶᬦᭂᬗ᭄ᬓᬶ

ᬓ᭄᭞ᬗᬦ᭄ᬤᬶᬓᬭᬶᬂᬳᬶᬤᬩᬕᬸᬲ᭄᭞ᬤᭂᬧᬂᬤᬶᬢᬸᬫᬦᭀᬗᭀᬲ᭄᭞ᬳᬶᬥᭂᬧ᭄ᬩᬧᬦᬾᬦᬾᬚᬦᬶ᭞ᬧᬶᬲᬦ᭄ᬜᬸᬳᬸᬤ᭄᭞ᬲᬸᬩᬤᬶᬦᬶᬫᬧᬸᬧᬸᬢᬦ᭄᭟ᬳᬚᬓ᭄ᬢᬸᬯᬄᬩᬋᬂᬫᬓᭂᬚᬂ᭞ᬧᬶᬲᬦ᭄ᬲᬶᬬᭂᬧ᭄ᬮᬸᬄᬫᬸᬯᬦᬶ᭞ᬳᬶᬥᭂᬧ᭄ᬩ

ᬧᬢ᭄ᬯᬄᬳᬫ᭄ᬩᬸᬮ᭄ᬢᭀ᭞ᬳᬶᬤᬩᬕᬸᬲ᭄ᬩᬗᬸᬦ᭄ᬦᭂᬗ᭄ᬓᬶᬓ᭄᭞ᬫᬓᬢᬢᭂᬮᬸᬜᭂᬗ᭄ᬓᬶᬂ᭞ᬢᬶᬢ᭄ᬬᬂᬗᬶᬭᬶᬂᬧᬶᬲᬦ᭄ᬧᬸᬧᬸᬢ᭄᭞ᬲ᭄ᬯᬃᬕ᭄ᬕᬦᬾᬚᬦᬶᬳᭀᬚᭀᬕ᭄᭞ᬳᭂᬤᬧᬶᬲᬦ᭄ᬫᬗᬶᬗ᭄ᬲᬶᬭᬶᬦ᭄᭞ᬢᭂᬓᬳᬫᬸᬓ᭄᭞ᬤᬶᬦᬶ

